
Qəlbimdə döyünən, qəlbimdə vuran, 
Dağ kimi vüqarlı arxamda duran. 
Yolumda Fərhad tək dağları yaran, 
Sənə qurban olsun ürəyim, ata! 
* * * 
Çox çəkmisən məndən ötrü zəhməti, 
Verməmişəm layiqincə qiyməti. 
Dizimin taqəti qolum qüvvəti, 
Həmişə dayağım, gərəyim ata. 
* * * 
Ayağıma bir daş dəysin qıymadın, 
Bir kimsəyə möhtac olum qoymadın. 
Qayğı çəkdin yorulmadın, doymadın, 
Hər zaman ümidim, gərəyim ata. 

 

                                              


